
         В О В Е Д
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за пријавување на живеалиштето и престојувалиштето на граѓаните (“Службен весник на Република Македонија” бр. 36/92, 12/93, 43/00, 66/07, 51/11, 152/15 и 55/16), нормaтивно правно се уредува начинот на пријавување и одјавување на живеалиштето и престојувалиштето на граѓаните, како и пријавувањето на промената на адресата на станот. 
Со предложените изменувања на Законот за пријавување на живеалиштето и престојувалиштето се врши усогласување со Законот за прекршоците (,,Службен весник на Република Северна Македонија“ бр. 96/19), во прекршочните одредби, односно глобите.

Истовремено со предложениот закон се врши  интервенција во однос на името на државата, а со цел имплементација на Уставните амандмани XXXIII - XXXVI и Уставниот закон за спроведување на Уставните амандмани  („Службен весник на Република Македонија“ бр.6/19).
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН
Oсновната заложба при изготвување на Предлогот на закон за изменување на Законот за пријавување на живеалиштето и престојувалиштето е усогласување со Законот за прекршоците.
Предлогот на закон за изменување на Законот за пријавување на живеалиштето и престојувалиштето се заснова врз истите цели и начела врз кои е заснован Законот за пријавување на живеалиштето и престојувалиштето. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Предлогот на законот не предизвикува финансиски импликации врз Буџетот на Република Северна Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на предложениот закон не се потребни дополнителни финансиски средства од Буџетот на Република Северна Македонија, а спроведувањето на законот нема да повлече материјални обврски за субјектите засегнати со законот чие донесување се предлага. 
ПРЕДЛОГ НА ЗАКОН ЗА ИЗМЕНУВАЊЕ НА ЗАКОНОТ ЗА ПРИЈАВУВАЊЕ НА ЖИВЕАЛИШТЕТО И ПРЕСТОЈУВАЛИШТЕТО НА ГРАЃАНИТЕ
Член 1

Во Законот за пријавување на живеалиштето и престојувалиштето на граѓаните („Службен весник на Република Македонија” бр. 36/92, 12/93, 43/00, 66/07, 51/11, 152/15 и 55/16), во член 8 во ставот (1) зборовите „Република Македонија“ се заменуваат со зборовите „Република Северна Македонија“.
Член 2

Во член 15 во ставот (1) воведната реченица се менува и гласи:


„Глоба во износ од 50 до 1.000 евра во денарска противвредност – за микро  трговци; од 50 до  2.000 евра во денарска противвредност – за мали трговци;  од 250 до 6.000 евра во денарска противвредност – за средни трговци и од 250 до 10.000 евра во денарска противвредност – за големи трговци, ќе му се изрече за прекршок на правно лице, ако:“.
Во ставот (2) зборовите „30% од одмерената глоба за правното лице“ се заменуваат со зборовите „15 до 500 евра во денарска противвредност“.

Во ставот (3) зборовите „200 до 300 евра“ се заменуваат со зборовите „15 до 250 евра“.

Член 3


Во член 16 зборовите „100 до 500 евра“ се заменуваат со зборовите „15 до 250 евра“.
Член 4

Во член 16-а ставовите 5 и 6 се бришат.


Ставот 7, кој станува став 5, се менува и гласи:
„ Остварувањето на правото на правен лек против одлуката на комисијата од ставот (1) на овој член, како и постапката по правниот лек се спроведува согласно Законот за прекршоците.“
Член 5


Овој закон влегува во сила осмиот ден од денот на објавувањето во „Службен весник на Република Северна Македонија“.
   О Б Р А З Л О Ж Е Н И Е
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Со Законот за пријавување на живеалиштето и престојувалиштето на граѓаните (“Службен весник на Република Македонија” бр. 36/92, 12/93, 43/00, 66/07 и 51/11), нормaтивно правно се уредува начинот на пријавување и одјавување на живеалиштето и престојувалиштето на граѓаните, како и пријавувањето на промената на адресата на станот. 

Со предложените изменувања на Законот за пријавување на живеалиштето и престојувалиштето се врши усогласување со Законот за прекршоците (,,Службен весник на Република Северна Македонија“ бр. 96/19), во прекршочните одредби, односно глобите.

Истовремено со предложениот закон се врши  интервенција во однос на името на државата, а со цел имплементација на Уставните амандмани XXXIII - XXXVI и Уставниот закон за спроведување на Уставните амандмани  („Службен весник на Република Македонија“ бр.6/19).
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Решенијата содржани во предложените одредби се меѓусебно поврзани и имаат за цел содржинско, техничко и терминолошко изменување на одредби од Законот за пријавување на живеалиштето и престојувалиштето на граѓаните, во функција на усогласување со Законот за прекршоците. 
III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА
Со усвојување на предложените решенија ќе се овозможи конзистентност на правниот систем преку усогласени нормативни решенија меѓу Законот за прекршоците – како системски закон и одредбите од материјалните закони со кои се регулираат конкретни области.
И З В О Д

НА ОДРЕДБИ ОД ЗАКОНОТ ЗА ПРИЈАВУВАЊЕ НА ЖИВЕАЛИШТЕТО И ПРЕСТОЈУВАЛИШТЕТО НА ГРАЃАНИТЕ ШТО СЕ МЕНУВААТ СО ПРЕДЛОГОТ НА ЗАКОНОТ ЗА ИЗМЕНУВАЊЕ ЗАКОНОТ ЗА ПРИЈАВУВАЊЕ НА ЖИВЕАЛИШТЕТО И ПРЕСТОЈУВАЛИШТЕТО НА ГРАЃАНИТЕ



          Член 15

Глоба во износ од 2.000 евра во денарска противвредност ќе му се изрече за прекршок на правно лице, ако:


1. не го пријави, односно одјави лицето во смисла на член 5 и член 7 став 2 на овој закон и


2. не води книга на гости или ја води неточно или неуредно или ако на овластеното службено лице на Министерството за внатрешни работи не му овозможи увид во книгата на гостите (член 13).

Глоба во износ од 30% од одмерената глоба за правното лице ќе му се изрече за прекршокот од ставот 1 на овој член и на одговорното лице во  правното лице.
Глоба во износ од 200 до 300 евра во денарска противвредност ќе му се изрече за прекршокот од ставот 1 на овој член и на лицето – давател на услуги за сместување на граѓани.
                                                        Член 16
Глоба во износ од 100 до 500 евра во денарска противвредност ќе му се изрече за прекршок на физичко лице кое не ќе пријави или одјави живеалиште, односно престојувалиште или адреса на станот или тоа не го стори во пропишаниот рок (членови 3, 4 став 1, 7 став 1 и 8 став 1).




Член 16-а
За прекршоците предвидени во член 16 на овој закон прекршочната постапка ја води комисија на Министерството за внатрешни работи.

По исклучок од ставот 1 на овој член, кога сторителот на прекршокот е странец, прекршочната постапка ја води и прекршочни санкции изрекува надлежниот суд.

Комисијата од ставот 1 на овој член е составена од два члена и претседател на комисијата.

Членовите на комисијата имаат завршено високо образование и работно искуство од најмалку четири години на предметната материја, а претседател на комисијата е дипломиран правник со положен правосуден испит и работно искуство од најмалку шест години на предметната материја.


Доставувањето на писмената изготвени од комисијата од ставот 1 на овој член, се врши согласно со одредбите од Законот за прекршоците и Законот за општата управна постапка.

Ако живеалиштето на лицето на кое треба да му се достави известување, покана или одлука е непознато за органот чие писмено се доставува, комисијата од ставот 1 на овој член, ќе го објави писменото на веб страницата на Министерството за внатрешни работи и со истекот на осум дена од денот на објавувањето на веб страницата ќе се смета дека странката е уредно известена за писменото.

Против одлуката на комисијата од ставот 1 на овој член, може да се поднесе жалба до Државната комисија за одлучување во втор степен во областа на инспекцискиот надзор и прекршочната постапка.
